
TURISTIK XIZMATLARNING REKLAMASINI 
AMALGA OSHIRISHDA IJTIOMIY 

TARMOQLARNING AHAMIYATI
O. A. Norbo‘tayev

TDIU talabasi

Annotatsiya: Ushbu maqola ijtimoiy tarmoqlarning turizm sohasidagi mustahkam o‘rni va turistik mahsulotlarni 
targ‘ib qilishdagi ustunlik jihatlarini o‘rganishni o‘z ichiga oladi.

Kalit so‘zlar: ijtimoiy tarmoq, kontent, reklama, algoritm, ma’lumotlar ba’zasi.
Abstract: This article explores the crucial role of social media in tourism industry and the benefits of social 
media in promoting tourism products.

Key words: social media, content, advertising, algorithm, database.
Аннотация: Данная статья включает в себя исследование сильной роли социальных сетей в сфере 
туризма и преимуществ продвижения туристических продуктов.

Ключевые слова: социальная сеть, контент, реклама, алгоритм, база данных.

Dunyo miqyosida texnologiyalarning jadal rivojlanishi, barcha sohalarda internetning keng 
miqyosda foydalanilishi istemolchilarga mahsulot sotib olishda raqamli marketingdan foyda olish 
imkoniyatini berdi. Turistik kompaniyalar potentsial sayyohlarni jalb qilish uchun turistik mahsulotlar 
marketingida reklama maqsadida raqamli platformalar va kanallardan foydalanadilar. Internet, ijti-
moiy tarmoqlar, mobil ilovalar va boshqa raqamli aloqa texnologiyalari dunyo bo‘ylab milliardlab 
odamlarning kundalik hayotining bir qismiga aylanmoqda. 2020-yil yanvar oyida e’lon qilingan 
so‘nggi statistik ma’lumotlarga ko‘ra, internet aktiv foydalanuvchilari 4,54 milliard kishi, dunyo aholi-
sining 59% ni tashkil qiladi. Shunga qaramay, 2019-yilda dunyo bo‘ylab 2,95 milliard kishi faol ijtimoiy 
tarmoq foydalanuvchilari hisoblanadi. Ijtimoiy tarmoqlardan foydalanish butun dunyodagi ko‘pgina 
odamlar hayotining ajralmas qismga aylanmoqda.

Ijyimoiy tarmoq bu odamlar yoki tashkilotlarga g‘oyalarni, kontentlarni, ma’lumotlarni va ma’lu-
motlar bazasini yaratish, bo‘lishish va almashishga imkon beradigan tizim yoki dastur. Ijtimoiy tar-
moqlar tashkilotlar, korxonalar, hamjamiyatlar va shaxslar o‘rtasidagi muloqotga jiddiy o‘zgarishlar 
kiritadi. Marketologlar va iste’molchilar ijtimoiy axborot vositalarini aloqa vositasi sifatida qabul 
qilayotgan asosiy jihat – bu “virallik” funktsiyasi yoki o‘z auditoriyasini kengaytirish uchun matnli va 
vizual vositalarni almashish orqali o‘z qarashlarini kuchaytirishdir. Hozirgi kunda reklama sohasida 
muhim ahamiyatga ega bo‘lgan ijtimoiy tarmoqlarlarning auditoriyasi kundan kunga oshib borayot-
ganligi sababli ko‘pgina nufuzli kompaniyalar o‘z turistik maxsulotlarini aynan ijtiomiy tarmoqlar orqali 
reklama qilishni afzal ko‘radilar. Buning asosiy afzalliklarini ko‘rib chiqamiz:

Birinchidan, ko‘pgina turistik mahsulotlar faktorlari, joylashuvlar, mehmonxonalar, dam olish 
faoliyatlari, ko‘ngilochar joylar va restoranlar ijtimoiy tarmoq foydalanuvchilari tomonidan ko‘p qidi-
riladi, saqlanadi va yoqtiriladi. Bundan ma’lum bo‘lishicha ijtimoiy tarmoqlarda yoqtirishlar yoki qidi-
ruvlarning soni: ta’til uchun boradigan joylar haqida ma’lumot olish haqida 27% ni, mehmonxona 
xususiyatlari 23% ni, bayram tadbirlari 22% ni, ko‘ngilochar mashg‘ulotlar 21% ni, va restoranlar 
17%ni tashkil qiladi. So‘nggi tadqiqotlar shuni ko‘rsatadiki, odamlar rejalashtirilgan sayohatlari uchun 
55% ijtimoiy tarmoqlardagi sahifalarni afzal ko‘rishadi. Facebook odamlar turistik mahsulotlarni sotib 
olishida eng ko‘p foydalaniladigan platforma hisoblanadi. Facebook 29% bilan birinchi o‘rinda turadi, 
Instagram 20% ko‘rsatkich bilan ikkinchi o‘rinda, Twitter esa bilan oxirgi o‘rinda turadi. Bu vaziyatdan 
kelib chiqgan holda, turistik mahsulot sotuvchilarining 50% Internetdan foydalanadi. Facebook, Insta-
gram va Twitter kabi platformalar samarali hisoblanadi. Jumladan, sayohatni relalashtirishda ijtimoiy 
tarmoqlarning muhimligini hisobga olgan holda Facebook 2017-yilda foydalanuvchilar va ularning 

do‘stlari tashrif buyurgan maxalliy diqqatga sazovor joylarni boshqa foydalanuvchilarga ko‘rsatuvchi 
City Guide funksiyasini taqdim etdi. Bu funksiya joriy etilishi bilan foydalanuvchilarning 52% turistic 
mahsulotlardan foydalanishga muhim yo‘nalishga ega ekanligi aniqlandi.

Ikkinchidan, ijtimoiy tarmoqlarning algoritmining ishlash tizimining ta’siri. Ijtimoiy tarmoqlar plat-
formasidagi algoritmlar bu – postlarni joylashtirilgan vaqtiga qarab emas, balki foydalanuvchining 
qiziqishlari va u eng ko‘p kuzatadigan postlarga yaqin bo‘lgan kontentlarni tarmoqdagi tasmalarda 
birinchi bo‘lib ko‘rinishidir. Masalan, ijtimoiy tarmoqlardagi har bir obunachining o‘z qiziqishlariga mos 
kontentlar ma’lumotlar tasmasida ko‘rsatiladi. Bunday tizimda ishlaydigan ijtimoiy tarmoqlarga Face-
book, Instagram, Twitter, va hozirda eng omalashgan TikTok platformasini misol qilishimiz mumkin. 
Ushbu platformalardan foydalanuvchilarning akkauntlari ko‘pgina hollarda ma’lumotlar bazasi bir-bi-
riga ulangan bo‘ladi. Masalan, siz Facebook tarmog‘idagi akkauntingizda turizm sohasiga oid yoki 
bironbir sohaga oid kanallarga ulangansiz, sizning yangiliklar tasmangizda yoki videolar tasmasida 
aynan shu sohaga oid videolar va reklamalar, masalan, mehmonhonalar, villalar, turizm sohasida 
faoliyat yurutuvchi blogerlar, aviakassalar, turistik kompaniyalar va shunga o‘xshash kontentlar 
paydo bo‘ladi. Va huddi shu kontentlar sizning boshqa platformadagi akkauntingizda ham ko‘rinadi 
masalan Instagram tarmog‘ida. Va bu tizim turistik mahsulotlarni aynan turizm sohasiga qiziqadigan 
foydalanuvchilarga yoki sayyohlarga to‘g‘ridan-to‘g‘ri reklama qilish funksiyasini maksimal darajada 
bajaradi.

Yuqorida keltirilganlardan xulosalar:

■ Turistik mahsulotlarni reklama qilishda ijtimoiy tarmoqlarning global darajada qo‘llanilishi 
turizm sohasining yanada rivojlanishini ta’minlaydi. Aynan ijtimoiy tarmoqlardagi postlar orqali 
yangi destinatsiyalarga tashriflar soni ko‘paymoqda.

■ Ijtimoiy tarmoqlar algoritmi turistik mahsulotni aynan turizm sohasiga qiziquvchi foydalanuv- 
chilarga to‘g‘ridan-to‘g‘ri reklama qilish imkoniyatini beradi.

